ՍԻՍԻԱՆԻ ՀԱՄԱՅՆՔԻ ՂԵԿԱՎԱՐ ԱՐԹՈՒՐ ՍԱՐԳՍՅԱՆԻ ՇՆՈՐՀԱՎՈՐԱԿԱՆ ՈՒՂԵՐՁԸ ՈՍՏԻԿԱՆՈՒԹՅԱՆ ՕՐՎԱ ԿԱՊԱԿՑՈՒԹՅԱՄԲ
Ոստիկանության հարգելի աշխատակիցներ, վետերաններ, շնորհավորում եմ ձեզ ոստիկանության օրվա կապակցությամբ:
Դժվար և փառավոր ուղի անցած Ոստիկանությունը մեր երկրի կարևորագույն հենասյուներց մեկն է: Անհնար է չնկատել, որ այսօր ժողովուրդն առավել քան երբեք վստահում է ոստիկանին, արժևորում ոստիկանության համակարգի ազգապահպան գործունեությունը: Կազմավորվելով 20-րդ դարի սկզբին՝ արդեն մեկ հարյուրամյակ է Ոստիկանության համակարգը անմնացորդ ծառայում է  պետությանն ու ժողովրդին, հասարակության անվտանգության ու մարդու իրավունքների պաշտպանության գործին: 

Տեսանելի են և անչափ գնահատելի համակարգում տարեցտարի իրականացվող բարեփոխումները՝ կադրային, տեխնիկական և մասնագիտական վերազինումը, որն էլ ավելի է բարձրացնում պետական այս կառույցի հեղինակությունը:
Եվս մեկ անգամ շնորհավորելով Ոստիկանության օրվա առթիվ՝ չեմ կարող չնշել, որ հատկապես բարձր եմ գնահատում ոստիկանություն-ՏԻՄ սերտ համագործակցությունը: Անչափ կարևորում եմ համայնքային ոստիկանի դերը:  Այսօր խոշորացված Սիսիանի համայնքի գրեթե բոլոր բնակավայրերում գործում են ոստիկանական հենակետեր,  բնակչության անվտանգությունն ապահովում են տեղերում ծառայող համայնքային ոստիկանները: Խորին շնորհակալություն եմ հայտնում նաև Սիսիանի բաժնի բոլոր ստորաբաժանումների աշխատակիցներին, մեր համայնքի անվտանգությունն ապահովելու համար: Ձեր աշխատանքային գործունեությունը լիովին համապատասխանում է հայոց հարյուրամյա Ոստիկանության պանծալի բնութագրին՝ ընդդեմ հանցավորության, հանուն օրինականության, հանուն մարդու և հասարակության իրավունքների, հանուն Հայոց պետականության ամրապնդման:
